
قال الذي حَدْني على بدع الأمثال          في حـب مِن قَفّى بظهر المطِيّه

أقفى و خَـّلاني   بهالدّار في  حـال          مجـنّب الدّيـــره نَحَــر لا وِلِيّه

حالي  تَنَحّل مَدمَع العَين  قِدْ  سَال          في حُب صافي الخَد جالي الثّنِيّه

لحقت أنا سِيْد العَذَارى على جمَال          قصدي حَسِين الدّل بَانزِل بحَيّه

اللي  جِذَب عقلي كِمَا جَذب مَحّال          بتحيةٍ عذبه  وِ هِي مِستِحِيّه

قلت امتِهِل و اصبِر ولا تصير عجّال          ما   عــاد بِيبَانِك    تغلّق   عَلَيّه

نفسي تريد   البر   بَاسَفِّه    الحَال          أَهْلي   قُفَى   السُّوده شمال  الهبَيّه



قلت المواصل مِنْك يا زَيْن الأفعال          لا  تخلّي   العِدْوَان  تَشْمِت   عَلَيّه

أهلاً هلاً  بك عِد  مَا  جِيت تِنقَـال           وِ اعدَاد  ما  سارت بنات المطِيّه

و ان كانك زعلان بارضيك بالمال          و اعِـد  لَك أَلفَين  مِنّي عَطِيّه

و يَملِك بنا شيخٍ  الى   النّاس  عَدّال          الشـيـخ  عـبد االله  لا   عِــدِم    حَيّه

و الختم  صلّوا   عِد  ما  هَلّ  هَمّال          على  النبي   المُختار  خير  البِرِيّه

